
					ఈ పుట ఆమోదించబడ్డది

శా. 	హా! సూర్యాన్వయవార్థి కౌస్తుభమణీ! హా! సద్గుణాంభోనిథీ!

హా! సౌందర్యనిరస్త మన్మథశతా! హా! పూర్ణచంద్రాననా!

హా! సల్లక్షణ లక్షితాంగ లలితా! హా! మత్తభృంగాలకా!

హా! సేవాపరతోషిత ద్విజమణీ! హా! లోహితా! హా! సుతా!




తండ్రీ! పలుకవేమి? నిన్ను దుస్సహంబగు సేవకావృత్తి కప్పగించిన కిరాతుండైన నిన్ను గన్న తండ్రిని నన్నొక్కమాఱు ఱెప్పలెత్తి చూడుము, నాయనా! నీవప్పుడే స్వర్గయాత్రం బట్టుటకు నీకేమి నూఱేండ్లు నిండినవా, కొడుకా! లోహితా?



సీ. 	మోయలేదింకను మూఁపు కాయలుగాయ

          సర్వ సర్వంసహా చక్రతలము

ప్రాయలేదింక గర్వాయత్తుల జయించి

          యఖిలదిక్కుల విజయాక్షరముల

నిలుపలే దింక సత్కులకాంతను వరించి

          సింహాసనమున నీ చిన్ని సుతుని

సలుపలే దింక నిర్జరకోటి మెచ్చఁగా

          నశ్వమేధాది యజ్ఞాదికములఁ



  	గన్న తల్లిదండ్రులగు మాకు నిన్ని నీళ్ళు

        విడువవలసిన పనిగూడ నడుపలేదె

        యిన్ని పనులున్నవే నీకు మన్నెఱేఁడ!

        యెందుకీ జాడ? లేచిరా యందగాడ!




చంద్ర - 	జీవితేశ్వరా! ఇకనెక్కడి కొడుకు! మీరు ప్రాకృతునివలె శోకాంధకారంబున మునుంగఁ దగదు. ముందు జరుపఁ దగిన కుమారుని దహనవిధి కుపాయమేదైన నున్నచో బరిశీలింపుడు. బ్రొద్దుబొడువకమున్న పోయి కంటి కగపడకున్న మా దొరసాని కాలకంటకి యాజ్ఞనుల్లంఘించిన దాననగుదును.

హరి - దేవీ! నిర్భాగ్యుఁడనై చండాలదాస్యంబునఁ బొట్టపోసికొను నేను నీకే యుపాయమున సహాయము చేయఁగలను? చెప్పుము?



ఉ. 	అందఱి కెట్టివో స్వవిషయంబున నట్టివె కాటి చట్టముల్

నందనుఁడంచు వీనిఁ గరుణం గని యేలినవాని యాన మీ

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 16:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

